
UDHËZIM ADMINISTRATIV Nr. 2008/22 
 

BETONI DHE KONSTRUKSIONET E BETONIT 
 
 

 DISPOZITAT E PËRGJITHSHME 
 

Neni 1 
 

Me këtë Udhëzim Administrativ përcaktohen karakteristikat e betonit si material ndërtimi, 
komponentëve përbërëse të betonit, projektimin e betonit në konstruksionet e betonit, 
ekzekutim të punimeve të betonit, mirëmbajtje dhe kërkesa të tjera të veçanta për beton dhe 
konstruksione të betonit si dhe produkte ndërtimi që bëjnë pjesë në ndërtimin e betonit dhe  
konstruksioneve të betonit. 

 
Neni 2 

 
Projektimi, ndërtimi, mirëmbajtja  e betonit dhe shfrytëzimi i objektit duhet të jetë e tillë që 
të plotësojnë kërkesat e përcaktuara në këtë Udhëzim Administrativ. 
 

Neni 3 
 

1. Ky Udhëzim Administrativ nuk aplikohet për konstruksionet e betonit që: 
 

1.1 në kushte të zakonshme të përdorimit, objekti i ekspozohet temperaturave më të larta  
se 100 0C, 

1.2 armohen  me armaturë çeliku  me duktilitet të ulët (brishtë) 

Neni 4 
 

1. Betoni dhe konstruksioni i betonit është pjesë e tërësisë së objektit të ndërtimit. 
 
2. Përmbushja  e kërkesave themelore që kanë të bëjnë me aspektin e rezistencës mekanike, 

stabilitetit të tërësisë së ndërtimit dhe kërkesave për mbrojtje nga zjarri që ndërlidhen me 
ruajtjen e aftësisë mbajtëse të konstruksionit të betonit, arrihet me ato konstruksione që 
plotësojnë kërkesat e përcaktuara me këtë udhëzim.  

  
Neni 5 

1. Varësisht nga masa e betonit, konstruksioni i betonit mund të jetë i ndërtuar  me:  
 

1.1 beton të lehtë,  
1.2 beton të rëndomtë dhe  
1.3 beton të rëndë. 

 
2. Varësisht nga mënyra e armimit të konstruksionit të betonit, konstruksioni mund të jetë 

nga: 
1.1 betoni i paarmuar,  
1.2 betoni i armuar dhe   
1.3 betoni i paranderur. 

 
Neni 6 

 
1. Këtij udhëzimi i nënshtrohen produktet ndërtimore të cilat janë të ndërlidhura me betonin 

dhe atë: komponentët përbërëse të betonit, armatura dhe armatura për paranderje, 
elementet e parapërgatitura nga betoni si dhe produktet tjera që janë dhënë në shtojcat e 
këtij udhëzimi. 

 
2. Betoni është produkt i ndërtimit që përbëhet nga çimentoja, agregati, uji, shtesat kimike 

dhe shtesat mineralogjike. 
 
3. Armatura është produkt i ndërtimit me bazë të çelikut për armim apo çelikut për 

paranderje dhe armim. 
 
4. Elementet e parapërgatitura të betonit janë produkte ndërtimi të përbëra prej betonit ose  

betonit me armaturë. 
 

Neni 7 
 

Betoni, konstruksioni i betonit dhe produktet ndërtimore për të cilat zbatohet ky Udhëzim 
duhet të plotësojnë kërkesat teknike  dhe  kërkesat tjera të përcaktuara me këtë Udhëzim. 

 KARAKTERISTIKAT TEKNIKE TË BETONIT DHE KONSTRUKSIONIT TË BETONIT 
 

Neni 8 
 
1. Karakteristikat e betonit si produkt dhe konstruksioneve të betonit duhet të jenë të tilla që 

gjatë jetëgjatësisë së objektit, bazuar në projektin, ekzekutimin dhe mirëmbajtjen të 
pranojnë të gjitha ndikimet gjatë shfrytëzimit si dhe të përballojnë ndikimet e ambientit 
me qëllim që gjatë ndërtimit dhe përdorimit mos të vijë deri te: 

 
1.1 shkatërrimi i  objektit apo i një pjese të tij, 
1.2 deformime në shkallë të patolerueshme, 
1.3 shkatërrimin e një pjese të tërësisë së ndërtimit nga deformimi i konstruksionit të 

betonit dhe 
1.4 dëmtimet e mëdha të ndërtesës apo pjesëve të saj në krahasim me shkakun e ndodhjes. 

 
2. Karakteristikat teknike të betonit si produkt dhe konstruksionit të betonit, nga kushtet e 

paragrafit 1, duhet të jenë të tilla që në rast të zjarrit të ruhet aftësia mbajtëse e 
konstruksionit ose pjesës së tij brenda një intervali të caktuar kohor, përshkruar me 
dispozitë të veçantë. 

 
3. Karakteristikat teknike të betonit si produkt dhe konstruksionit të betonit sipas paragrafi 1 

dhe 2 përcaktohen me projektim dhe arrihen me ekzekutim dhe mirëmbajtje të 
konstruksionit të betonit në pajtim me dispozitat e këtij Udhëzimi. 

 
Neni 9 

 
1. Nëse betoni si produkt dhe  konstruksioni i betonit përmban karakteristikat teknike të 

përcaktuara në nenin 8 paragrafi 1 dhe 2 të këtij Udhëzimi, kjo nënkupton që objekti i 
ndërtimit  plotëson kërkesën themelore në aspektin e  rezistencës mekanike dhe stabilitetit 
si dhe ka rezistencë të përcaktuar ndaj zjarrit. 

 
2. Kur betoni dhe  konstruksioni i betonit është në pajtim me dispozita  të veçanta dhe 

kërkon mbrojtje shtesë me qëllim të plotësimit të kërkesave të rezistencës ndaj zjarrit, kjo 
mbrojtje do të konsiderohet pjesë përbërëse e zgjidhjeve teknike të konstruksionit të 
betonit. 

 
Neni 10 

 
Karakteristikat teknike të betonit dhe konstruksionit të betonit duhet të jenë të tilla që 
përveç plotësimit të kërkesave të këtij Udhëzimi duhet të përmbushin edhe kërkesat tjera 
themelore, të përcaktuara me dispozitat e veçanta për objektet e ndërtimit. 

 
Neni 11 

 
1. Konstruksioni i betonit duhet që edhe pas rekonstruimit apo adaptimit që është pjesë e 

objektit të ndërtimit të përmbushë karakteristikat teknike të përshkruar me nenin 8 dhe 
nenin 10 të këtij Udhëzimi. 

2. Përjashtimisht nga paragrafit 1 i këtij neni, konstruksioni i betonit duhet të ketë së paku 
karakteristika teknike që ka pasur para rekonstruimit gjegjësisht adaptimit të objektit 
ndërtimor dhe nuk lejohet që ato karakteristika pas rekonstruimit apo adaptimit të 
ndryshojnë  me shumë se 5%, e sidomos ato karakteristika teknike që kanë të bëjnë me 
rezistencën mekanike dhe stabilitetin.  

 
3. Dispozitat nga paragrafi 2 të këtij neni nuk aplikohen në: 
 

3.1 pjesët e reja të konstruksionit të betonit që rezultojnë me rekonstruimin përkatësisht 
adaptimin, 

3.2 rekonstruimet e shumëfishta përkatësisht adaptimet e objektit ndërtimor si rezultat i të 
cilave ndryshohen në tërësi apo pjesë të caktuara të karakteristikave teknike  të 
konstruksionit të betonit, e sidomos të atyre që ndikojnë në rezistencën mekanike dhe 
stabilitetin e objektit ndërtimor. 

3.3 rekonstruimet përkatësisht adaptimet e objektit ndërtimor në të cilin konstruksioni i 
betonit është dëmtuar në atë masë sa që ekziston rreziku për jetë dhe shëndet të 
njerëzve, mjedis, natyrë, objekte tjera ndërtimore dhe sende ose stabilitet të trollit në 
hapësirën tokësore përreth. 

 
 
 PRODUKTET NDËRTIMORE PËR BETONIN DHE  KONSTRUKSIONET E BETONIT 

 
Neni 12 

 
1. Produktet ndërtimore  prodhohen ose punohen në reparte prodhimi ose fabrika  jashtë 

punishteve ndërtimore nëse me këtë udhëzim, për disa produkte ndërtimore, nuk thuhet 
ndryshe. 

 
2. Përjashtim nga paragrafi 1 i këtij neni bëjnë: betoni, armatura dhe elementet e 

parapërgatitur të betonit te cilat mund të prodhohen ose punohen në punishte për nevoja të 
asaj punishteje. 

 
3. Me punishte, përveç hapësirës së përcaktuar me Ligjin e ndërtimit, në kuptim të paragrafit 

2 të këtij neni nënkuptohet edhe njësia e prodhimit në të cilin betoni, armatura dhe 
elementet e parapërgatitura të betonit, me aplikimin e një teknologjie përkatëse të 
ndërtimit, prodhohen ose punohen për nevoja të punishtes së caktuar dhe janë në përputhje 
me projektin e betonit dhe konstruksionit të betonit.  

 
Neni 13 

 
1. Produkti ndërtimor i prodhuar në njësinë e prodhimit, jashtë punishtes, mund të vendoset  

në konstruksionin e  betonit nëse përmbushë kërkesat e përshkruara, me këtë Udhëzim dhe 
nëse për të është dhënë dokumenti i konformitetit në pajtim me dispozitat e veçanta në 
fuqi. 

2. Betoni, armatura dhe elementet e parapërgatitura,  të prodhuara ose të  punuara  në 
punishte, për nevojat e asaj punishteje, lejohet të vendosen në konstruksionin e betonit 
nëse për to dëshmohet përdorueshmëria në pajtim  me projektin dhe me këtë Udhëzim. 

 
3. Dokumentacioni me të cilin përcillet produkti i ndërtimit duhet të përmbajë të dhëna me të 

cilat sigurohet  vazhdimësia e identifikimit të produktit të ndërtimit dhe dokumenteve të 
konformitetit për atë produkt, të dhëna që lidhen me shënjimet e produkteve të ndërtimit të 
përshkruara në shtojcat e këtij Udhëzimi si dhe të dhëna të tjera të rëndësishme për  
transport, shkarkim, deponim, ndërtim dhe përdorim të produktit të ndërtimit dhe ndikimit 
të tij në vetitë dhe jetëgjatësinë e betonit dhe konstruksionit të betonit. 

 
4. Në rast të  jokonformitetit të produktit ndërtimor sipas specifikimeve teknike për atë 

produkt dhe/ose me  projektin e konstruksionit të betonit, prodhuesi i produktit të 
ndërtimit gjegjësisht kryesi i punimeve të konstruksionit të betonit duhet që menjëherë të 
ndërpresë prodhimin gjegjësisht vendosjen në vepër të atij produkti dhe të merr masa me 
qëllim të vërtetimit dhe eliminimit të gabimeve që kanë shkaktuar jokonformitetin. 

 
5. Nëse ndodh që produkti ndërtimor i dërguar sipas porosisë nuk plotëson kriteret e 

konformitetit, atëherë prodhuesi gjegjësisht importuesi obligohet që menjëherë  të njoftojë 
për jokonformitetin e atij produkti të gjithë blerësit, distributorët, personin juridik të 
autorizuar që ka marrë pjesë në vërtetimin e konformitetit dhe Ministrinë e Tregtisë dhe 
Industrisë. 

 
6. Prodhuesi gjegjësisht importuesi dhe distributori i produktit ndërtimor si dhe ekzekutuesi i 

konstruksionit të betonit janë të detyruar që të marrin masa përkatëse me qëllim të ruajtjes 
së vetive të produktit ndërtimor gjatë gjithë kohës së përdorimit, transportit, shkarkimit, 
deponimit dhe vendosjes në vepër të produktit ndërtimor. 

 
Neni 14 

 
1. Vetitë e specifikuara, dëshmimi i përdorshmërisë, vërtetimi i konformitetit si dhe shënjimi 

i produkteve ndërtimore, ekzaminimi i produkteve ndërtimore, veçantive gjatë projektimit 
dhe ndërtimit, procedurat e nevojshme të kontrollit dhe kërkesat tjera që duhet t’i 
përmbushë produkti ndërtimor janë përcaktuar në shtojcat e këtij Udhëzimi dhe atë për: 

 
1.1 Beton- në shtojcën A, 
1.2 armaturë, çelik për armim dhe  çelik për paranderje-në shtojcën B, 
1.3 çimento – në shtojcën C, 
1.4 agregatet – në shtojcën D 
1.5 shtesat e betonit dhe shtesat e llaçit për injektime -në shtojcën E 
1.6 uji- në shtojcën F, 
1.7 elementet e parapërgatitura të betonit-në shtojcën G 
1.8 produktet për mbrojtje dhe riparim të konstruksioneve të betonit-në shtojcën K 

 
2. Vërtetimi i konformitetit të produkteve të cilat  nuk janë të përfshira me standarde ose 

dukshëm devijojnë nga standardet e harmonizuara në të cilat referohen shtojcat nga 
paragrafi 1 , të këtij neni, zbatohet përmes aprovimeve teknike për ato produkte. 

3. Vërtetimi i konformitetit sipas paragrafit 1 dhe 2 të këtij neni përfshinë punët e vlerësimit 
të konformitetit të produkteve të ndërtimit  bazuar në sistemin e përshkruar për vlerësim të 
konformitetit për produktet ndërtimore, që përcillet me shenjën e certifikatës së 
konformitetit. 

 
 

PROJEKTMI I BETONIT DHE KONSTRUKSIONEVE TË BETONIT 
 

Neni 15 
 

1. Gjatë projektimit të betonit dhe konstruksionit të betonit duhet që të merren parasysh të 
gjitha ndikimet që paraqiten në beton dhe konstruksionin e betonit që rezultojnë nga hapat 
e ndërtimit si dhe ndikimet tjera të rrethinës gjatë kohës së shfrytëzimit të objektit.  

  
2. Me projektimin e betonit dhe konstruksionit të betonit, në pajtim me këtë udhëzim, duhet 

te dëshmohet se objekti i ndërtimit gjatë fazës së ndërtimit i përmbushë kërkesat 
themelore si: rezistencën mekanike dhe stabilitetit, rezistencën ndaj zjarrit si dhe kërkesat 
tjera themelore me dispozita te veçanta.  

  
3. Jetëgjatësia e përdorshmërisë se objektit të ndërtimit, nga paragrafi 1 i këtij neni, duhet të 

jetë se paku 50 vite nëse me këtë ose me dispozitë të veçantë nuk është e rregulluar 
ndryshe.  

 
4. Me qëllim të plotësimit të kërkesave të përcaktuara me këtë Udhëzim, kur është e 

nevojshme mbrojtje shtesë e konstruksionit të betonit, kjo mbrojtje do të konsiderohet 
pjesë përbërëse e zgjidhjes teknike të konstruksionit të betonit. 

 
Neni 16 

 
1. Rezistenca mekanike dhe stabiliteti dhe rezistenca ndaj veprimit të zjarrit merren parasysh 

në llogaritjen e aftësisë mbajtëse dhe përdorshmërinë  e konstruksionit të betonit të cilat 
duhet të jenë  pjesë përbërëse e projektit kryesor.  

 
2. Me përjashtim nga paragrafi 1 i këtij neni, rezistenca ndaj zjarrit nuk duhet të dëshmohet, 

nëse me dispozitë të veçantë nuk është e përcaktuar kohëzgjatja e aftësisë mbajtëse e  
konstruksionit të betonit në rast të zjarrit për atë objekt ndërtimi. 

 
3. Llogaritjet nga paragrafi 1 i këtij neni zbatohen me aplikimin e procedurave të 

përshtatshme të cilat sipas nevojës plotësohen me shqyrtime me ç'rast merren parasysh të 
gjithë parametrat e matshëm. 

 
4. Llogaritjet dhe modelet tjera duhet të jenë të tillë që, duke marre parasysh të dhënat hyrëse 

dhe saktësinë e ekzekutimit, i përgjigjen sjelljes së konstruksionit të betonit gjatë ndërtimit 
dhe shfrytëzimit. 

Neni 17 
 

1. Në projektimin e betonit dhe konstruksioneve të betonit aplikohen standardet e Kosovës 
nga shtojcat A dhe I e këtij Udhëzimi. 

 
2. Lejohet edhe aplikimi i dispozitave tjera të projektimit të betonit dhe të konstruksioneve të 

betonit që dallojnë nga rregullat e dhëna me standardet e Kosovës nga shtojcat A dhe I e 
këtij Udhëzimi nëse vërtetohet që me aplikimin e atyre dispozitave plotësohen kërkesat e 
këtij udhëzimi së paku në shkallën e përcaktuar me ato standarde. 

 
3. Në Shtojcën A dhe I nga paragrafi 1 i këtij neni me afër përcaktohet projektimi i betonit 

dhe konstruksioneve të betonit. 
 

Neni 18 
 

1. Me përjashtim të dispozitave të nenit 17 të këtij Udhëzimi, në projektimin e betonit dhe  
konstruksioneve të betonit për objektet e ndërtimit, mund të aplikohen rregullat teknike 
dhe dispozitat nga shtojca H e këtij Udhëzimi si vijon: 
 

1.1 ndërtesa banimi, banim-afariste dhe ndërtesa afariste, 
1.2 hoteleve dhe ndërtesat të ngjashme për qëndrim të përkohshëm, 
1.3 ndërtesa për tregtim me shumicë dhe pakicë, 
1.4 ndërtesa për qarkullim dhe komunikacion, 
1.5 objekte industriale dhe depo, 
1.6 objekte kulturore artistike,  arsimit, spitale dhe objekte tjera për mbrojtje shëndetësore, 
1.7 objekte tjera që nuk janë për qëllime banimi.  

 
2. Në shtojcën H sipas këtij neni përcaktohet me afër projektimi i konstruksioneve te betonit. 

 
Neni 19 

 
 Përjashtohet aplikimi i njëkohshëm i dispozitave nga shtojca H dhe aplikimi i standardeve 
nga shtojca I gjatë projektimit të konstruksionit të betonit, për të njëjtin konstruksion të 
betonit përveç në rastin dhe mënyrën e lejuar me këtë Udhëzim. 
 

Neni 20 
 

1. Projekti i betonit dhe konstruksionit të betonit e cila është pjesë përbërëse e projektit 
kryesor të objektit duhet të përmbajë në veçanti: 

 
1.1 përshkrimin teknik, e cila më tej  përmban: 
 

1.1.1 ndikimet në objekt në varësi të  përdorimit të objektit si dhe ndikimit të mjedisit 
në karakteristikat e betonit dhe konstruksionit të betonit, 

1.1.2 të dhënat nga elaborati lidhur me hulumtimet paraprake, elaboratet tjera,  
studimet e bazamentit dhe studimet tjera që kanë ndikim në konstruksion të 
betonit, 

1.1.3 konstruksioni i betonit, duke përfshirë fondimin, 
1.1.4 mënyrën e ndërtimit të betonit dhe  zbatimin e konstruksioneve të betonit në 

ndërtim.  
 

1.2 Llogaritjen e aftësisë mbajtëse dhe përdorshmërisë, e cila më tej  përmban: 
 
1.2.1 të dhënat mbi veprimet e parashikuara dhe ndikimet në objektin ndërtimor që kanë 

të bëjnë me llogaritjen e aftësisë mbajtëse dhe përdorshmërisë së konstruksioneve 
të betonit, 

1.2.2 të dhënat mbi fondimin dhe ndikimet sizmike 
1.2.3 llogaritjen  e aftësisë mbajtëse dhe përdorshmërisë të konstruksionit të betonit për 

veprimet e parashikuara dhe ndikimet si dhe llogaritjen e pjesëve të veçanta të 
konstruksionit të betonit për të gjitha fazat e ndërtimit dhe përdorimit të objektit 
ndërtimor. 

 
1.3 Programi i kontrollit dhe sigurimit të cilësisë të betonit dhe  të konstruksionit të 

betonit e cila më tej  përmban : 
1.3.1 vetitë që duhet të kenë produktet e ndërtimit gjatë ndërtimit të betonit dhe   

konstruksionin e betonit, përfshirë të dhënat përkatëse të përshkruara me dispozitat 
mbi shënjimin e produkteve ndërtimore sipas shtojcave të këtij Udhëzimi. 

1.3.2 shqyrtimet dhe procedurat e dëshmimit të përdorshmerisë së produkteve të 
ndërtimit që punohen në punishte për nevoja të asaj punishteje. 

1.3.3 shqyrtimet dhe procedurat e dëshmimit të aftësisë mbajtëse dhe  përdorueshmërisë 
të konstruksionit të betonit. 

1.3.4 kushtet e ndërtimit dhe kërkesat tjera që duhet të plotësohen gjatë punimit të 
konstruksionit të betonit e që kanë ndikim në arritjen e karakteristikave  teknike të 
përshkruara për konstruksionet e betonit dhe përmbushjen e kërkesave themelore 
për objektin e ndërtimit, si dhe 

1.3.5 kushtet tjera të rëndësishme për përmbushjen e kërkesave të përcaktuara me këtë 
Udhëzim dhe me dispozita të veçanta. 

 
2. Kërkesat nga paragrafi 1,  nënparagrafi 1.3 pika 1.3.1 i këtij neni, varësisht nga kushtet, 

procedurat dhe rrethanat tjera të ndërtimit mund të rregullohen detajisht në projektin 
ekzekutues të konstruksionit të betonit. 

 
Neni 21 

 
Nëse projekti i betonit dhe konstruksionit të betonit, me qëllim të plotësimit të kushteve nga 
neni 20 i këtij Udhëzimi, përcakton aplikimin e standardit nga shtojcat A dhe H e këtij 
Udhëzimi, atëherë konsiderohet që betoni dhe  konstruksioni i betonit plotëson kërkesat e 
përshkruara me ato shtojca. 

 
Neni 22 

 
1. Përveç kushteve të përcaktuara me dispozitat e neneve  15, 16, 17, 18, 19, 20 dhe 21, të 

këtij Udhëzimi, projekti i betonit dhe konstruksioneve të betonit të parapërgatitur ose 
gjysmë të  përgatitur, obligohen  të përmbajnë zgjidhjen teknike për: 

1.1 elementet e parapërgatitura të betonit si dhe mënyrën e prodhimit përkatësisht 
punimit të tyre. 

1.2 punimin e elementeve të parapërgatitur të betonit në konstruksionin e betonit, 
përfshirë llogaritjen dhe karakteristikat e kërkuara të materialit lidhës si dhe mënyrën 
e lidhjes 

1.3 bartjen dhe transportin e elementeve të parapërgatitura të betonit  si: vendi, mënyra e 
lidhjes, ngritja si dhe ngarkesën e projektuar dhe shmangiet e lejuara të ngarkesës së 
elementeve të parapërgatitura të betonit, 

1.4 renditjen e mbështetësve, përforcimet e nevojshëm dhe masat tjera për sigurimin e 
stabilitetit gjatë vendosjes dhe lidhjes së elementeve të parapërgatitura të betonit. 

 
Neni 23 

 
1. Përveç kushteve dhe kritereve të përcaktuara  me dispozitat e neneve prej 15 deri 22 të 

këtij Udhëzimi, projekti i rekonstruktimit përkatësisht adaptimit të objektit me të cilin 
ndërrohet konstruksioni i betonit, duhet të përmbajë të dhëna të vërtetuara mbi 
karakteristikat faktike  të konstruksionit të betonit. 

 
2. Karakteristikat faktike, të arritura, të konstruksionit të betonit vërtetohen me verifikimin e  

dokumentacionit te objektit, shqyrtimeve, llogaritjeve ose në ndonjë mënyrë tjetër. 
 

 
 EKZEKUTIMI  DHE PËRDORSHMËRIA E BETONIT DHE  KONSTRUKSIONEVE TË 

BETONIT 
 

Neni 24 
 
1. Ndërtimi i objektit ndërtimor që përmban betonin si produkt ndërtimi dhe konstruksionin 

e betonit duhet të ketë karakteristika teknike që përmbushin kërkesat e parapara me ketë 
udhëzim në përputhshmëri me kushtet teknike të ndërtimit të dhëna me projekt, e të 
sigurohet ruajtja e këtyre karakteristikave dhe përdorshmëria e objektit të ndërtimit gjatë 
kohës së shfrytëzimit. 

 
2. Gjatë ekzekutimit të konstruksionit të betonit, ekzekutuesi është i obliguar që t'i 

përmbahet projektit të konstruksionit të betonit dhe udhëzimeve teknike për punim dhe 
trajtim të produkteve të ndërtimit si dhe dispozitave të këtij Udhëzimi. 

 
Neni 25 

 
1. Me rastin e marrjes së produktit ndërtimor, të prodhuar jashtë punishtes, ekzekutuesi 

duhet të dëshmojë  nëse: 
1.1 produkti  i ndërtimit i dërguar është i shënjuar në pajtim me dispozitën e veçantë dhe 

përputhjen me të dhënat në dokumentet përcjellëse të dërgesës së produktit dhe me të 
dhënat në shënjim , 

1.2 produkti i ndërtimit është dërguar me udhëzimet e nevojshme teknike për punim dhe 
përdorim. 

1.3 karakteristikat,  duke përfshirë afatin e përdorimit të produktit ndërtimor si dhe të 
dhënat e rëndësishme për ndërtimin e tyre, përdorimin dhe jetëgjatësinë e  
konstruksionit të betonit, janë ne përputhje me karakteristikat dhe te dhënat e 
përcaktuara me projektin kryesor. 

 
2. Konstatimet nga paragrafi 1 i këtij neni regjistrohen në pajtim me dispozitën e  veçantë 

mbi udhëheqjen e ditarit të ndërtimit, kurse dokumentacioni me të cilën porositet produkti 
ndërtimor arkivohet në dëshmitë mbi konformitetin e produktit ndërtimor të cilin 
ekzekutuesi duhet ta ketë në punishte. 

 
Neni 26 

 
1. Karakteristikat e përshkruara dhe përdorshmëria e produktit të ndërtimit, të punuar në 

punishte, vërtetohen në mënyrën e përcaktuar me projekt dhe me këtë Udhëzim. 
 
2. Të dhënat mbi dëshmimin e përdorshmërisë dhe karakteristikave të arritura nga paragrafi 

1 i këtij neni, ekzekutuesi i regjistron në pajtim me dispozitën e  veçantë mbi udhëheqjen e 
ditarit të ndërtimit. 

 
Neni 27 

 
1. Ndalohet përdorimi-vuarja në vepër e produktit ndërtimor  në objektin e ndërtimit nëse 

produkti: 
 

1.1 është dërguar pa shënjim në pajtim me dispozitë të veçantë, 
1.2 është dërguar pa udhëzime teknike për punim dhe përdorim, 
1.3 nuk ka karakteristikat sipas kërkesave te projektit ose u ka kaluar afati i përdorimit, 

përkatësisht  dhënat e rëndësishme për punim, përdorim dhe ndikim në karakteristikat 
e jetëgjatësisë se konstruksionit te betonit nuk janë ne përputhje me projektin kryesor.  

 
2. Përdorimin e produktit ndërtimor, vazhdimin e punëve duhet ta aprovoj inxhinieri 

mbikëqyrës, që përshkruhet në pajtim me dispozita të veçantë mbi udhëheqjen e ditarit 
ndërtimor. 

Neni 28 
 
1. Ekzekutimi i konstruksioneve të betonit duhet të jetë e tillë që të plotësojë kërkesat 

teknike të përcaktuara me projekt dhe me këtë Udhëzim. 
 
2. Kushtet për ekzekutimin e konstruksionit të betonit caktohen me programin e kontrollit 

dhe sigurimin e cilësisë që është pjesë përbërëse e projektit kryesor të konstruksionit të 
betonit dhe duhet të jenë  në pajtim me dispozitat e shtojcës  J të këtij Udhëzimi. 

 
3. Nëse zgjidhja teknike e konstruksionit të betonit gjegjësisht nëse kushtet në të cilat 

ekzekutohen punimet dhe rrethanat tjera janë të tilla që mund të jenë me ndikim në 
karakteristikat teknike të konstruksionit të betonit dhe te cilat nuk janë përfshirë në 
dispozitat e shtojcës J të këtij Udhëzimi, atëherë me programin e kontrollit dhe të 

sigurimit të cilësisë duhet të rregullohen kushte të veçanta të konstruktimit me të cilat 
plotësohen kërkesat nga paragrafi 1 i këtij neni. 

 
4. Në shtojcën J janë të përcaktuar më në detale ekzekutimi dhe mirëmbajtja e konstruksionit 

të betonit. 
Neni 29 

 
1. Në bazë të projektit, konsiderohet që konstruksioni i betonit i ka të parapara 

karakteristikat teknike dhe është i përdorshëm nëse:  
 

1.1 produktet e ndërtimit të përdorura në konstruksionin e betonit  plotësojnë kërkesat e 
parashtruara me projekt dhe kanë dokumentacion mbi konformitetin sipas nenit 13 
paragrafit 1 të këtij Udhëzimi, 

1.2 kushtet e ndërtimit dhe rrethanat tjera që mund të jenë me ndikim në karakteristikat 
teknike të konstruksionit të betonit kanë qenë në pajtim me kërkesat e projektit, 

1.3 konstruksioni i betonit ka dëshmi të aftësisë mbajtëse dhe të përdorshmërisë, të 
vërtetuara me shqyrtime adekuate, nën ngarkesë, kur kjo është e përshkruar si e 
obligueshme ose që kërkohet me projekt si dhe nëse mbi vërtetimin e atyre të dhënave 
ekzistojnë regjistrime të përshkruara dhe/ose dokumente. 

 
2. Konsiderohet se përdorshmëria e konstruksionit të betonit është e dëshmuar nëse janë 

përmbushur kushtet nga paragrafi 1 i këtij neni dhe neni 28 të këtij Udhëzimi. 
 

Neni 30 
 

1. Nëse vërtetohet që me projekt nuk janë paraparë karakteristika teknike për konstruksionin 
e betonit atëherë kërkohet dokumentim shtesë me të cilin dëshmohet që konstruksioni i 
betonit i plotëson kërkesat sipas  këtij Udhëzimi. 

 
2. Dëshmia e dokumentuar nga paragrafi 1 i këtij neni konsiderohet pjesë e projektit 

ekzekutues. 
 
3. Në rast se vërtetohet që karakteristikat teknike  të arritura të konstruksionit të betonit nuk 

plotësojnë kërkesat e këtij Udhëzimi, atëherë është e nevojshme të hartohet projekti i 
sanimit për konstruksionin e betonit. 

 
 

  MIRËMBAJTJA E BETONIT DHE KONSTRUKSIONIT TË BETONIT 
 

Neni 31 
 

1. Mirëmbajtja e betonit dhe konstruksionit të betonit duhet të jetë e tillë që gjatë 
jetëgjatësisë së objektit ndërtimor të ruhen karakteristikat e tij teknike dhe të plotësohen 
kërkesat e përcaktuara me projektin e objektit dhe me këtë Udhëzim si dhe karakteristikat 
tjera themelore që objekti duhet të plotësojë në pajtim me dispozitën e veçantë. 

2. Mirëmbajtja e betonit dhe konstruksionit të betonit i cili është ekzekutuar përkatësisht 
është duke u ekzekutuar në pajtim me dispozitat e mëparshme në fuqi duhet të jetë e tillë 
që për jetëgjatësinë e objektit të ruhen karakteristikat e tij teknike dhe të plotësohen 
kërkesat e përcaktuara me projekt të objektit dhe në pajtim me dispozitat me të cilat është 
ekzekutuar konstruksioni i betontit. 

 
Neni 32 

 
1. Mirëmbajtja e betonit dhe konstruksionit të betonit përfshinë: 
 

2.1 kontrolla të rregullta të betonit dhe konstruksionit të betonit, në intervale kohore dhe 
në mënyrën e përcaktuar me projektin e objektit, me këtë Udhëzim dhe/ose me 
dispozitë të veçantë, 

2.2 kontrolla të jashtëzakonshme të betonit dhe konstruksionit të betonit pas ndonjë 
ngjarje të jashtëzakonshme ose me kërkesë të inspektoratit, 

2.3 ekzekutimin e punëve me të cilat betoni dhe konstruksioni i betonit mbahet ose 
kthehet në gjendjen e caktuar me projekt të objektit dhe me këtë Udhëzim, gjegjësisht 
në pajtim me dispozitën me të cilën  është ekzekutuar konstruksioni i betonit. 

   
2. Përmbushja e kushteve të përcaktuara për mirëmbajtjen e betonit dhe konstruksionit të 

betonit dokumentohet në pajtim me projektin e objektit dhe atë me: 
 
2.1 raportet e kontrolleve dhe ekzaminimeve të betonit dhe konstruksionit të betonit, 
2.2 regjistrimet e punëve të mirëmbajtjes, 
2.3 ndonjë mënyrë tjetër të përshtatshme, nëse me këtë Udhëzim ose me dispozitë tjetër 

nuk është përcaktuar ndryshe. 
 

Neni 33 
 

1. Për mirëmbajtjen e betonit dhe konstruksionit të betonit lejohen të shfrytëzohen vetëm ato 
produkte ndërtimi të cilat plotësojnë  kushtet dhe kriteret e përcaktuara dhe për të cilat 
është dhënë dokument i konformitetit sipas dispozitës së veçantë ose për të cilat përdorimi 
është dëshmuar në pajtim me projektin e objektit dhe me këtë Udhëzim. 

 
2. Gjatë mirëmbajtjes së objektit nuk lejohet të rrezikohen karakteristikat teknike dhe 

plotësimi i kërkesave të përcaktuara për konstruksionet e betonit. 
 

Neni 34 
 

Në kryerjen e punëve për mirëmbajtjen e betonit dhe konstruksioneve të betonit, aplikohen 
dispozitat e këtij Udhëzimi, që kanë të bëjnë me ekzekutimin e konstruksionit të betonit. 
 

DISPOZITA KALIMTARE DHE PËRFUNDIMTARE 
 

Neni 35 
 

Shtojcat A, B, C, D, E, F, G, H, I, J, K, janë pjesë përbërëse e këtij Udhëzimi Administrativ. 

Neni 36 

 
Nëse  për projektim të konstruksionit të betonit, në pajtim me nenin 17 paragrafi 1 i këtij 
Udhëzimi, nuk ka specifikime teknike-para-standarde kosovare përkatësisht standarde në të 
cilat referohen seria e para-standardeve ENV 1991, ENV 1992, ENV 1997 dhe ENV 1998, 
aplikohen dispozitat përkatëse te rregullave teknike të pranuara e që nuk janë në kundërshtim 
me këtë Udhëzim, me dispozitat të veçanta, si dhe me standardet qe u referohen dispozitave 
te këtij Udhëzimi, ndërsa për përcaktim se cilat janë  në pajtim me ligjin është përgjegjës 
projektuesi. 
 

Neni 37 
 

1. Deri në nënshkrimin e marrëveshjes me të cilën rregullohet fusha e produkteve të 
ndërtimit, ndërmjet Kosovës dhe Bashkimit Evropian, shënjimi i produkteve ndërtimore 
që u përgjigjen standardeve të Kosovës të sjella në pajtim me parimet e harmonizimit të 
legjislacionit evropian, bëhet në pajtim me dispozitat e UA 2006/01 si dhe 2005/29 me të 
cilën rregullohet kjo çështje.  

2. Pas nënshkrimit të marrëveshjes nga neni 37 i këtij Udhëzimi dhe në pajtim me atë 
marrëveshje, për projektim, ekzekutim dhe mirëmbajtje të konstruksioneve të betonit, 
mund të përdoren edhe produktet e ndërtimit që janë në pajtim me specifikimet teknike të 
harmonizuara në të cilat ky udhëzim nuk referohet, nëse:  

2.1 emërtimet, shenjat referuese dhe data e fillimit të aplikimit të atyre specifikimeve 
teknike si dhe data e përfundimit të aplikimit të njëkohshëm të specifikimeve teknike 
të Kosovës janë të shpallura në gazetën zyrtare të Bashkimit  Evropian. 

2.2 për ato produkte ndërtimore është vërtetuar konformiteti me ato specifikime teknike. 
2.3 ato produkte janë në përdorim në Kosovë duke pasur parasysh gjeografinë, klimën dhe 

vetitë tjera të Kosovës. 
 

Neni 38 
Dispozitat shfuqizuese 

 
Me hyrjen në fuqi të këtij Udhëzimi Administrativ, shfuqizohen të gjitha aktet e deritanishme 
të cilat kanë  rregulluar këtë çështje. 
 

Neni 39 
 Hyrja në fuqi 

 
Ky Udhëzim hyn në fuqi gjashtë muaj pas nënshkrimit nga Ministri i Tregtisë dhe  
Industrisë.  
 
 
 
Prishtinë, 30.12.2008                                                     Ministri i Tregtisë dhe Industrisë                                      
                                                                                                   Lutfi ZHARKU 

